
Abstrak

Perang dan pengertiannya di dalam Al-Quran
Siti Nurhayun binti Said

Latihan Ilmiah ini berkisar tentang peringkat pensyari’atan perang, hukum-
hukumnya, tujuannya, dan sebab-sebabnya seperti yang disebutkan di dalam Al-
Quran bagi memperbetulkan kesalahfahaman yang mengaitkan Islam dengan
keganasan sepertimana yang disangkakan sebahagian masyarakat Islam lebih — lebih
lagi masyarakat yang bukan beragama Islam. Oleh yang demikian, bahas ini ditulis
dengan tajuk “ perang dan pengertiannya di dalam al-Quran ” untuk menghuraikan
permasalahan yang dihadapi oleh umat Islam di zaman ini dan seterusnya
menerangkan pengertian perang yang disebut di dalam al-Quran mengikut susunan
sejarah  ia di fardhukan, dan dari susunan ini terbentuklah empat peringkat
pensyari’atan perang yang mana peringkat yang terakhir adalah di anggap sebagai
hukum perang yang thabit, yang disyariatkan dan difardhukan kepada umat manusia.
Kemudian di penghujung bahas ini dihuraikan sebahagian kesalahfahaman pada
pengertian perang yang disyari’atkan yang mula timbul disebabkan oleh perkara-
perkara yang berlaku di bumi ini seperti amalan-amalan pengebom mati syahid atau
pengebom berani mati di atas nama Islam. Oleh itu di sini, saya mencuba untuk
memperbetulkan kesalahfahaman ini dengan berpegang pada pengertian perang di
dalam peringkat yang terakhir. Akhir sekali, saya berharap moga — moga Allah
meredhai dengan usaha yang sederhana ini dengan kejayaan dan menjadikannya di

dalam timbangan kebajikan saya di hari kiamat.

